
1647 Januar 4 . , Ravensburg A
SCHREIBEN1 VOM [SCHWEDISCHEN OBERSTLT; ] ISRAEL ISACKSON AN DEN

BISCHOF VON KONSTANZ[FRANZ JOHANN, VOGT VON PRASS¬
BERG- SUMMERAU]

EA V 2 , 1405 d

"E . Fr . Gn. Herren Beambten schreiben de dato 3 Jenner Jst mihr anheüte zue

recht yngehendiget worden , worus anderst nichts ersehen , als dass uf der al¬

ten gigen gespilt wirdt . Wiewohlen Jch mich nun gentzlichen versehen es wurde

E . Fr . Gn. die obhandene ge fahr unndt unusplybliche execution zuemahlen Jhre

underthanen besser beherziget , unnd uf sonderfeltig antrouwen , neben gehabtem

langen termin sich mit einem ansehenlichen Stuckh paren gelts durch etwelch

deputirte yngestelt haben . Jst doch abermahlen nichts als blosse entschuldi-

gungen unnd ein Leerer Brieff , welcher Jrgend anderst wo khöndte gebrucht

worden , erschinen . Damit aber Eüwer Fr . Gn. in der That unnd Wahrheit sehen

das nit nur betrohungen , sonder selbige effectuirt werden , als hab Jch ein

exempel an dem Dorff unnd schloss Radrach [=Raderach ] machen wollen , welches



die beste armahnung seyn soll , unndt woveren wyter obstination verspürt wurde

an allen derselben underthanen derglichen ohne einigen respect solle proce-

dirt werden unndt dorffen sich E . Fr . Gn. kheines weegs ynbilden dass die oder

Jhre Underthanen Jensyts dess [Boden - ] Sees sollen gesioheret seyn , sonderen

gewüss glauben , dass ehe die ein worth davon sollen erfahren , die albereith

allso sollen umbri [n ] gt seyn unnd mit Füwr unndt schwerdt verfolget werden

dass Sy dise Haldtstarigkheit berüwen unndt in unwiderbringlichen schaden sol¬

len gesezt werden , worzue mir dan einiche mittell nit ermanglen , wirdt nun E.

Fr . Gn. andero Underthanen unndergang ein gefallen haben last Jchs mines

theils auch geschechen , wellend sy sich aber an disem angefangenen exenrpell

warnen , So bin Jch nit allein einer willfährigen Resolution sondern auch et¬

licher Deputirten mit einer guothen Summa paren gelts gleich nach empfang ge-

wertig , wolte E . Fr . Gn. zum Beschluss nit verhalten " .

1 ) Dieses Schreiben kam auch an der Tagsatzung der VII kath . Orte vom 4 . bis
7. Januar 1647 in Luzern zur Sprache . Einer der Tagsatzungsgesandten von
Stadt und Amt Zug war damals B e a t II . Zurlauben.

